
GOUVÈNÈ CUOMO ANONSE PLIS PASE $57 MILYON POU AMELYORE SISTÈM 

KOMINIKASYON NAN ESTASYON TREN YO 
 
 
Gouvènè Andrew M. Cuomo jodia te anonse ke transpò MTA Vil New York te resevwa 
de sibvansyon ki soti nan Federal Transit Administration ki totalize $57,141,634 pou de 
gwo pwojè rezistans tanpèt nan estasyon tren yo: yon nouvo sistèm kominikasyon ijans 
ak yon pwojè solidifikasyon pou pwoteje sal estasyon yo ki enpòtan nan bay sèvis.  
 
“Gwo tanpèt Sandy te pote deranjman san parèy nan sistèm tren New York – men 
kounye a nap bati sistèm nan pi byen ak pi solid pase anvan,” te deklare Gouvènè 
Cuomo. “Finansman sa a ap ede nou ale delavan avèk mizajou enpòtan ki pral ede 
kenbe sistèm nan fonksyonèl epi kenbe vwayajè yo ansekirite pandan yon ijans. Sa a 
se osijè ranfòse ensfrastrikti nou an avèk pwochen tanpèt la nan lespri nou, e mwen 
rekonesan pou sipò patnè federal nou yo nan efò sa a.”  
 
Lè gwo tanpèt Sandy te frape zòn metropoliten New York nan oktòb 2012, li te kite dèyè 
anpil domaj nan etablisman transpò NYC yo toupatou nan sistèm tren an. Yon 
ogmantasyon nan rekò tanpèt tinèl inonde, ranpli sal operasyon enpòtan yo ki loje 
ekipman elektrik pou siyal, relè ak kominikasyon avèk dlo sale ki otman kowoziv. Anplis 
de koze gwo kantite inondasyon nan estasyon ak tinèl yo, tanpèt la te ekspoze tou yon 
bezwen pou yon fason ki pi bon ak pi rapid pou sipèvizè yo kominike avèk manm ekip 
yo ansanm avèk kliyan yo nan tan ijans. Menm apre twazan ak plizyè milye èdtan 
travay ki te pase pou repare epi restore sèvis nan nivo pre-Sandy, sistèm tren an potko 
fin rekipere antyèman avèk anpil reparasyon ki gen rapò avèk Sandy ki gen pou fèt. 
 
“Sibvansyon federal sa yo ap pèmèt Transpò Vil New York rekipere de yon tanpèt 
devastatè nan finanse amelyorasyon enpòtan ak reparasyon pou yon sistèm ki deplase 
sis milyon moun pa jou,” te deklare Prezian ak PDG MTA Thomas F. Prendergast. 
“Objektif MTA se pou fè sistèm tren an vin pi fò ak pi rezistan pase anvan si ak lè nap fè 
fas avèk yon lòt tanpèt istorik tankou Sandy. Pou fè sa, nap chèche patnè federal nou 
yo pou ede nou pwoteje yon byen trilyon dola ki abilite rejyon New York, e nou remèsye 
FTA paske li rekonèt kijan sistèm tren New York la esansyèlman enpòtan pou vil la 
ansanm avèk moun yo.” 
 
Nan kad pwosesis ki ankou a pou fikse epi fòtifye sistèm lan kont pwochen evènman 

move tan katastwofik tankou Sandy, Transpò NYC planifye pou ranplase sistèm 
kominikasyon kyòs ijans lan ki bay kominikasyon ijans ak sekirite ant sipèvizè tren yo ak 
anplwaye yo toupatou nan sistèm tren an.  
 
Premye fon sibvansyon $52,425,000 pou yon nouvo sistèm modèn pral bay 
kominikasyon enstantane ant ajan estasyon ak sant sipèvizè kontwòl tren yo epi pèmèt 
kominikasyon dirèk ant kliyan ak sipèvizè yo nan tout sistèm lan sizoka ta gen yon ijans. 
Pwojè a gen ladan enstalasyon nouvo sistèm nan Sant Kontwòl Tren an ak nan tout 
estasyon tren yo, bis ak sant antretyen elektwonik yo; ak koneksyon ak entegrasyon 
avèk teknoloji livrezon sèvis ke yo itilize nan transpò NYC. 
 
MTA pral matache sibvansyon federal sa avèk $17,475,000 nan fon apati Pwogram 
Kapital 2010-2014, pou yon depans total $69.9 milyon.  
 
Pandan Sandy, frajilite ki nan altitid oswa pati ki gen tandans pou inondasyon nan 
sistèm nan te kondwi a inondasyon ki te pwopaje nan lòt zòn yo, mete a risk eleman 
enpòtan yo pou bay sèvis.  
 
Yon dezyèm sibvansyon $4,716,634, avèk yon match $1,572,211 ki soti nan MTA, pral 
finanse solidifikasyon chanm estasyon yo pou anpeche pwopagasyon inondasyon lòt 
kote nan sistèm lan pou vyole zòn yo ki loje ekipman elektwonik sansib. Sa a gen ladan 
mezi rezistans tanpèt pou pwoteje sal etablisman estasyon an nan Ajans Jesyon Ijans 
Federal nan nivo 100-ane inondasyon, plis yon pye, men transpò NYC pral chèche pou 
depase nivo sa a kèlkeswa lè li posib. Konsepsyon an pral sele kondwit yo; deplase 
chemine; ajoute etanch oswa pòt marin, epi enstale drenaj ak valv.  
 
Sibvansyon sa kouvri jiska 21 sal nan kat estasyon e li gen entasyon pou peye pou 
premye faz yon pwojè solidifikasyon estasyon ki pral finalman amelyore rezistans 
inondasyon sou yon total 54 sal ki lokalize nan Canal St 1; Canal St ACE; konplèks 
estasyon Canal St 6JNQRZ; ak Franklin St 1.  
 
Senatè Charles E. Schumer te deklare: “Nou tout konnen ke sistèm tren an se nwayo 
vil New York. Lè dlo inondasyon Sandy te inonde twa tinèl prensipal tren avèk plizyè 
milye galon dlo, li te yon gwo kou. Devastasyon Sandy te egzije ke nou rebati New York 
nan yon fason ki pi solid ak rezistan nan fason pou pwoteje tèt nou kont pwochen tanpèt 
yo. Finansman federal sa pral pwoteje rezo enèji a epi kenbe sistèm tren nou an 
fonksyonèl pandan lap asire kominikasyon enstantane nan Sant Kontwòl Kominikasyon 
Tren yo pandan yon gwo tanpèt. Finansman sa a ansanm avèk pwojè sa yo pral fè 
vwayaj vin pi ansekirite ak pi bon sèvis pou anpil kantite Nouyòkè.” 
 
Manm Kongrè Charles B. Rangel te deklare: “Mwen rejwenn Gouvènè Cuomo avèk 
fyète pou m remèsye Administrasyon Transpò Federal paske li te atribye sibvansyon yo 
epi paske li te rekonèt kijan sistèm tren an se enfrastrikti enpòtan New York. Tren an 
sèvi plis pase 6 milyon moun chak jou e li enpòtan ke genyen bon jan kalite ekipman 
sistèm ijans ki anplas pou kominike avèk vwayajè yo, espesyalman pandan tan ijans yo. 
Lajan sa se envestisman ki enpòtan sou amelyorasyon sekirite piblik.” 

Manm Kongrè Eliot Engel te deklare: Byenke li te preske twazan depi siklòn Sandy te 
devaste zòn Twa-Eta, souvni jou lamantab sa yo toujou fre nan memwa anpil moun. 
Mwen kontan dèske finansman ki te atribye daprè Lwa sou Afektasyon Soulajman 
Katwastwòf – sa ke kòlèg mwen yo ansanm avè m te travay san relach pou garanti l – 
te itilize pou solidifye gwo sistèm tren nou an. Mwen aplodi FTA paske li rekonèt wòl 
enpòtan ke sistèm tren vil New York te jwe nan lavi chak jou plizyè milyon moun. Avèk 
yon sistèm kominikasyon ijans amelyore ki anplas, sistèm nou an pral pi byen ekipe pou 
kenbe liy kominikasyon yo ouvè pandan yon katastwòf e– kòm yon rezilta– kenbe nou 
tout ansekirite. 
 
Depite Nita M. Lowey te deklare: “Nou te fè pwogrè depi devastasyon siklòn Sandy, 
men gen plis travay ki rete pou fèt toujou. Envestisman federal sa yo pral amelyore 
sistèm kominikasyon an nan estasyon tren yo e sa ka sove lavi. Nou dwe fè tout sa nou 
kapab pou ranfòse enfrastrikti enpòtan peyi a kont risk ki asosye avèk evènman 
meteyolojik negatif. Antanke yon patizan depi lontan pou amelyorasyon sistèm 
kominikasyon ijans e antanke yon manm ki la lontan nan Komite Afektasyon Chanm 
nan, mwen pral kontinye lite pou asire ke bezwen New York yo satisfè.” 
 
Manm Kongrè José E. Serrano te deklare: “Gwo Tanpèt Sandy te koze domaj 
enpòtan nan sistèm tren nou an. Sibvansyon federal sa yo pral amelyore rezistans MTA 
nan Vil New York pou katwastwòf natirèl e li pral rann li pi ansekirite pou vwayajè yo. Lè 
nou genyen yon nouvo sistèm kominikasyon ijans, MTA pral pi byen prepare epi ekipe 
pou reponn a pwochen ijans yo. Sibvansyon sa yo pral anpeche tou pwochen 
pwopagasyon inondasyon nan sal operasyon enpòtan yo avèk ekipman elektrik. Grasa 
fon sa yo, Nouyòkè yo pral kapab konte sou yon sistèm transpòtasyon ki pi solid pou 
ane kap vini yo.” 
 
Manm Kongrè Jerrold Nadler te deklare: “Fon sa yo enpòtan pou solidifye sistèm tren 
an, epi amelyore kominikasyon rezistan ak ijan. Mwen te fyè dèske m te sipòte 
finansman federal pou rekiperasyon Sandy, e mwen aplodi Gouvènè Cuomo ak MTA 
paske yo te garanti pwojè enpòtan sa yo ki pral pwoteje sistèm transpòtasyon enpòtan, 
sa ke anpil Nouyòkè konte sou li, sizoka ta gen yon pwochen ijans.”  
 
Depite Nydia M. Velázquez te deklare: “Si siklòn Sandy pat aprann nou anyen, sèke 
preparasyon apwopriye ka ede sove enfrastrikti epi redwi domaj nan move kondisyon 
meteyolojik. Resous sa yo pral fè yon wout long nan direksyon pou asire ke mass 
sistèm transpò a vin pi rezistan e li ka fonksyone rapidman sizoka ta gen yon pwochen 
tanpèt.” 
 
Manm Kongrè Gregory W. Meeks te deklare: “Pwojè rezistans tanpèt MTA ke 
Gouvènè Cuomo te anonse a pral fè yon wout long pou restore epi amelyore sistèm 
transpò NYC nan yon nivo kalite ki depase estanda anvan Sandy pandan egalman lap 
bay sistèm kominikasyon enpòtan ki pral kenbe nou ansekirite sizoka ta gen yon ijans. 
Mwen felisite Gouvènè a pou angajman l pou fè vil nou an vin pi fò ak pi rezistan e map 
rete tann pou m kontinye travay avè l sou inisyativ sa yo.” 

Depite Joe Crowley te deklare: “Nou pa ka souzestime enpak devastasyon siklòn 
Sandy te genyen sou enfrastrikti vil nou an. Sibvansyon federal sa yo ki pi nesesè pral 
fè yon wout long nan direksyon pou amelyore ak pwoteje estasyon tren nou yo kont 
pwochen tanpèt. Nouyòkè yo depann sou sistèm transpò nou an chak jou pou ale retou 
e mwen remèsye Gouvènè Cuomo paske li te fè de rekiperasyon konplè l yon gwo 
priyorite.” 
 
Manm Kongrè Sean Patrick Maloney te deklare: “Nouyòkè yo toujou akeyi advèsite 
avèk fòs, kouraj, ak rezistans. Mwen te travay avèk kominote yo ansanm avèk 
entèvenan lokal yo pou rebati kominote ki pi solid apre gwo tanpèt Sandy epi envesti 
nan katye ak ekonomi nou an. Envestisman enpòtan tankou sa yo pral asire ke 
kominote nou yo pi byen prepare pou pwochen tanpèt yo e li pral amelyore sekirite 
Nouyòkè yo. Travay etwatman avèk Gouvènè Cuomo, mwen pa gen dout ke nou pral 
kontinye fè pwogrè nan direksyon rekiperasyon konplè pou katastwòf natirèl tankou 
Sandy.”  
 
Manm Kongrè Kathleen Rice te deklare: “Gwo tanpèt Sandy te paralize sistèm 
transpòtasyon vil la epi revele gwo vilnerabilite alafwa nan enfrastrikti fizik ak kapasite 
kominikasyon ijans. Mwen kontan pou m wè envestisman federal sa sou rezistans 
sistèm transpòtasyon an ke anpil moun nan rejyon an konte sou li chak jou, e mwen 
pral kontinye travay avèk patnè federal ak eta nou yo pou asire ke nou aprann de sa 
nou te eksperimante pandan Sandy epi pran aksyon pou pi byen prepare pou pwochen 
tanpèt yo.” 
 
Manm Kongrè Lee Zeldin te deklare: “Sèvis MTA bay plizyè milyon Nouyòkè avèk 
opsyon transpòtasyon ki esansyèl. Antanke yon manm nan Komite Enfrastrikti 
Transpòtasyon Chanm nan, mwen fyè pou m rejwenn Gouvènè Cuomo jodia pou 
anonse finansman federal enpòtan sa a pou garanti resous ki nesesè pou 
amelyorasyon enfrastrikti pou kenbe vwayajè nou yo ansekirite ak relanse sistèm 
transpòtasyon New York la.” 
 
Yo te bay toulède sibvansyon sa yo grasa yon pwosesis aplikasyon konpetitf pa FTA 
grasa lwa 2013 Afektasyon sou Soulajman nan Katastwòf, apre pasaj gwo tanpèt 
Sandy.  

